
 اسە وەشەم مسیەی
 بڕێجار عەشق پەرسۆم چەنە:
 ئیجۆرە هەستە چێشش نامێن؟

 ن

عەشق جە )هەنگ(یۆ فێر نەبیا کە وەختێ جە شێڵەو 
 .یگوڵێ تێر بی جیاش مازۆ و ڕوە منیۆ گوڵێوەتەر

 من
 عەشق جە )ماساو(ێ فێر بیا
 .کە وەختێ جە ئاوێ بڕیا، مرۆ

 پەی جەلال هەرسینی
 

 جەلای جیلوەی جام جەماڵی جانان
 ی لاوک لای لالەزارانــــــــــــــــــلالای

 ئارامی ئــــەروای ئازار ئەندێشان
 لـــەنجەی لاولاوان لافاوەن لێشان

 ئازیزی دوور
 ئەی جیلوەگاو جەلاو عەشقی

 بێسارانی
 و

 بابەشێخ
 و

 مەولانایچ
 و

 منی وێڵیچ
 ڕەوانی مانیاما دیسان

 بە نەواو )کورە ڕەفێق(و تۆ
 .مانیاییش بەرشی و سەیاوە
 جەمشیدیەکەو ئاهوورای
 چەنی ڕۆحی وەیلانو من

 هوویۆ تا سارای هەیاتی
 ستایش

 و
 سکاڵاشا

 نسارو حەنجەرەو تۆ کەرد
 ئازیزی دوور

 سەرسەوزتەرین
 ڵاتیچیمەنو خاکو و

 چی وەهارە لاوبەردەنە
 شنەو هەناسەی گیانبەخشو تۆش دا دەماخ

ئای جە نەواو )دەلیل گیان(ی جە حەنجەرەی بێ 
 گەردوو تۆ

 چ وەش ساکنۆرە هاوارو
 .ئی ڕۆحە غوربەت ماوایە

 ئازیزی دوور
 با هەناسەت
 هەردەم شنیۆ

 تا گوڵەحاجیلەو نەورۆزوو دڵی تەنیایم
 .هەر گەشە بۆ

 .رهەولێ 5/4/2019

 ەردەی جەڕاو تۆنە
 چ وەش

 ژیوای بێ تۆ
 چندە تاڵا

 اچدێش پەنە:
 وەشەم مسیۆ

 نانا، مەواچدێ....
 واچی وێش دەلاقەو چەمەکامۆ
 وەشەسیاییەکەش نەدیەبوو؟.

 نگێ ولەگڵاویم چنیێ
 یۆیۆ پەلەکێشام کەندێ
 مۆرەو عەشقیم پۆرە نیە

 و
 خشنێ.نامێ تۆم پۆوە نە

 ەوساوەن تۆش دیەن دیدەم
 یەک ئان ڕۆحم تەنیا نەبی

 مۆخو ئیسقانیم مەناڵۆ
 نازار ئەر تۆش جە لا نەبی.

 ایزا
 ماچا تەقە کۆتەن دەرەی

 مەزانانێ
 وەزەکێ باخو هەناسەو من
 هەربە کەمکۆڵی ڕنیەرە
 بە واڕێزەو ئاهو دووریی

 تاقانە شەنیەرو باخو عەشقی.

 یزی شەوێ
عەشقی گراونا و دەسماڵو هەرسەکاش فڕە دارە دلێ 

 سەتڵەکێ
 ئارۆ ساحبێ

 سەتڵەکێ بیێبێ گوڵدانو هەراڵەبرەمێ ناسکێ.

 ن حەز مەکەروو گرەوو
 تەرسوو

 چەمێم دڵۆپناتەرە
 و

 مجاتەرە کۆشەو حەسرەتی.



 شیعرێم مدۆ بووەو بەژنیت کویسانو چنوورو 

15 | 
 

 
 
 
 

 ن 
 دەیجوورە شەوەو خەمینە

 هەفتەی بێ حەوتەوانەو ماتەمینە
 گێ پامانگەو حەسرەتینەمان

 ساڵێ بێ وەرزەو پەژارەینە
 سەعات )ئاخ(

 و
 چلویەک )ژانێ(

 شێتانە جە ئەدێ بیا.

 ۆ نیەنی
 و

 من و خەمێوە ژەنگاوی
 ئەچی غوربەتیە شەوێنە

 دیدەی دێویاما
 زڵتەشا.

 ازار
 ئارۆ خزانێ بنەو باخی پەی شارۆ حەسرەتەوەزا

 درەختێ کزشا کەردەبێ
 ە واچیپێس

 پایزەشەوەو بێ تۆیینە
 گرد

 سەردشا بۆ.

 ێشەو تۆ نیەنی
 ئێتر

 هەر منەنا
 و

 هاژەو حەسرەتاوەو هیجری
 هەر خەمێنێ

 و
 سەرێ کێشا

 کێڵو خەیاڵە مانیاکام.

 ا قەڵەمە دەستۆن
 قازی،

 مەرەکەبش
 ونەو )عەدڵ(ی

 و
 نووکش

 ئیسقانی هاڕیاو من.

 ەڵەمو دەسیم
 اپەنجەو خوای

 و
 درێژدرێژ کێشیان ئەوسەر.

 میحراب
 دەمو یەزدانین

 و
 بانگەوازو مزگی مدا گۆشو دوانزەبرایارە

 پەی وڵاویای پیرەوەتی.

 ازیز
 هیزی جاسوسو ویریم کیانام

 ژوانگەکەت
 ونی...

 پرسیارێ بێ
 و

 سەرو چەرچەفێ چەرمەیۆ
 پاڵو قیژێ سیاوینە

 مت
 کۆتێبێ.

 لەوانەو زەنگیانەکات
 ئیسەیچ ئینا ملی لارو دڵیمەنە

 هەرچی مدیەو
 هەر وردە زەنگیانێوەشا

 حەسرەتێوە دووری چنیەن.

 اچۆ:
 ڕازەو عەشقیم پەی گێڵنۆ
 بە هەناسێ قووڵۆ واتم:

 بڕێ رازێ
 و

 بڕێ یادێ
 تایبەتە مڵکو دڵیەنێ

 و
 کەس مەتاوۆ

 بدۆشا دەسو زوانیۆ.

 یرتا نازار؟
 کورتیمانەشەبەقدەمنو عەشقی عومر 

 بە ئەلفوبێ جەستەی
 و

 مەرەکەبی لینجو لچا
 سەرو پەڕەو دڵیماوە

 شیعرەو سۆزیما نەخشنا؟
 ئای چن بێڕەحمانە دڕیت
 پەڕەو دەفتەرو دڵداریم.

 ۆسەم ڕاو سەمەنگانینە
 سەد منێ زۆرش دا خوای

 .لاشۆ بۆ قەرز
 من

 تەنیا مشتێ دڵم بێ
 و

 لێژەڕاو سیاوئاواتێنە
 .ەشقینیام ڕەهنو باخو ع
 چەوساوەن

 من داواش کەروو
 و

 .ئاد وێش کەڕنان
 چەوساوەن
 ئاد کەڕەواڵە

 و
 من هاوارم شۆنەو دڵی دۆڕیایمەرە

 تاسیان
 .تاسیان

 اوەکێ مانیەنە
 یەند وێش دان تەوەنەلووسا دەرەیرە

 گرد گیانش کۆیان
 داخم نەبۆ پەڵە وەروێ

 هەڵای کویسانو هەناسە سەردەکاوە
 نەشیەبۆوە

 و
 ردا بەردەڵەکێئاوە سە

 گێرۆنە باوشێ چەرمێش
 و

 تینێ وزۆناوە گیانش؟
 داخم نەبۆ

 تاشێ، کەشو ئاواتە مەردەڵەکاوە
 دەسێ بارۆ سەرەشەرە

 و
 ئۆقرە دۆ گیانی گلاراویش؟

 ...ئاوەکێ
 .ئاااااای شەکەتەنە ئاوەکێ

 ایزێوەم ئارەزوون
 کوڵتەرین شەوەش یەلدا بۆ
 یایم مەکەراشەوەکێم بەشو شەوبێداری دڵی تەن

 من گەرەکما ساڵە گردیشۆ شەوێ بۆ
 ئەدالێ گرد یەلدایەکا

 باوشیتەنە
 وەرمو چەما دڵیم زڕیۆ

 و
 تا ساحبی نادیارو عومری
 .گڕوگاڵو عەشقی کەروو

 گەرێوەم دە پەنە
 تاڵی تەماکوەکەیش

 کەمێ مەزاقی تاڵاوبەردەیم
 .شیرین کەرۆ
 جگەرێوە

 ردووکەڵش جە تەمەو هەناسەیم چڕتە
 .جە دوو هەناسەیم سیاوتەر

 جگەرێوە
 هەرچی نیکۆتینو دنیەن
 گردشا تەپنابۆنە دلێش

 .تا بەشو مەزاقی تاڵیم کەرۆ

 ا تۆ بدیەی
 من مەرەجیۆم ڕۆن

 دەی چەمێت قووجنە ڕووجیارەکەم
 .با کەمێ بووسوو

 ەنی تەنیاییم نیشتەنارە
 تانینەبێدەنگیی مشتومڕیما دەنگ مدۆوە ناڵەزارو کپس

 ئاد سکاڵاو وەسڵیشەنە
 و

 .من سەناخوانو فیراقی
 واتمەنە شێتی گێلەسار

 ژوانگەو خیاڵیمەنە هەر فشارووش باوشیمەرە
 و

 ماچە بەماچێ ماچۆ )لا(
ئینەن ئەنجامو فیراقی یادستانو ویرگاو دڵی 

 .مەڕیایمەنە

 ەنگاویە شمشێرو جەوری
 .نیشت گەردەنو زەیتونەکام

 ێوەرەتەیموور و چەنگیز پ
 .(تفێنە دەموو سەڵێتە هەوەسبارەکەی )عەبدلحەمید

 ئادیچ شەوێ نەزۆکەنە لەمەش لوا
 و

دێزە )ئەتا(ش جۆڕنارە دلێ گەڵاو ڕسواتاریخو 
 .زەمانەی

 ئا بووە کەسکونێ ئاما
 و

 درێژە بیۆ
تا نیشتەنە کرمگاکەو لەمەو )تەنزیلە( گەنێ هەزار 

 شووا
 و

 زڕیەتێوە کەسکوونتەرش چەنە بیۆ
 و

 دائاساشئە
 .(گانێ-بی گەناوگاو )ئۆردو

 ئیسە ئی زڕیەتە تازە

 بیەن شمشێری ژەنگاوی
 و

 نیشتەنەنە
 گەردەنی نازارو باخە زەیتونیم

 و
 .سەوزایی ژیوایم وشکنۆ

 من
 ئافرین(و کۆی سەرکشو)

 .وەڵاتو گڕەو عەشقینا

 ڵۆسکێ دلێ وەروێنە
 ئایرێ دلێ بەحرێنە
 شنێوە زمهەریرەنە

 دلێ دڕەیجاڕێ هاردی
 قاڵبە یەخێ ئایرگێوە بەکڵپێنە

 چپێوی کز نەعرستانو هەراوهوریایە شێتینە
 چەترەو هامنێوە قاقڕی
 هەرسێ نوقمەو تاریکایی

 سۆزو عەشقی
 وەهمستانو شەهوەتیەنە

 وەشەسیایی
 جە ڕەزالەتگاو کینەینە

 .ئانە تاقانەیی منا

 رپێوە کۆتەن دڵم
دیدارو سۆزیت ڕۆشن چاوەختۆن دیدەو ڕۆحیم بە
 .بیەنۆ
 ئێشەو

 جە بێتۆیینە بەرزتەر بێ و لەرزی گرتەبێ
 :ئێتر نامێم نیا

 .تۆ

 ێ تۆیی ئەگەر نەکوشۆم
 .ئانە هەناسەکام نیمە گیان کەرۆ

 بێ تۆیی
 سرک پێسە هەوڕێشەو وەفایت

 سڕ پێسە مەیلیت
 سەخت پێسە دڵیت

 .هاڵی پێسە هاڵێگاو ڕەحمیت

 رماو هامنیچەنە من سەردماڕەگڕو گە
 .ئەی بەهانێم چێشە بۆ پەی باوشێت

 رەم سەردا
 تا زوقمو مەیلی سەردیت نەڕچنۆم

 کزە وام کەردەن کەڕەک
 و

 بە تەقەڵێ حوزنێ تاڵی
 وراستەنم

 .جەستەی ڕووتەڵەو عەشقیمرە

 ەشەسیاییم
 مریچڵێوە سەردا بەردێ

 بنپاساری زقمکەردەو سۆزیتەنە
 ە هەوەست بەڵامڕەنگاڵ

 تیشکێ کاڵەو زەردەپەڕی

 ان
 پاوانا

 زنجیرو هەرەسێوە هارێ
 .نیشتەنەنە مۆخو ئێسکی سەردا پڕایش

 تەلدڕەیەو
 دراودرۆی

 دەسی سڕش وناڵنان
 و

 چەمێ وەرم چەنە مەڕیەش
 .ون و ئارەقشا پێوەرە چەنە تکۆ

 نان پاوانا
 و

 لەمێ زلەیچ
 نەرمەوەرمو ناکەسینە

 عەداڵەت
 و

 ەشەری وڕاونۆمافو ب

 رە تەژنەشا ئاوەزم
 قمێ کتێب
 دڵۆپێ قەڵەم

 جامۆڵێوە واژێ وەشێ
 پیاڵێ کەلیمێ تاسۆخێ
 چۆڕێ ویراوێ پاراوە
 کاتیلێ واتیلە وەشڵێ

 .قڕو تەژنەییش کوشنارە
 ئااااای

 سەردەمی ویژدان تۆپا
 هانە کتێبت کۆر کەردۆ
 چێرهەرەسو بێ ڕۆحیەنە
 چەمە واژەت وشکنارە

 و جەهلیتەنەقاقڕە وەرز
 ئااااای سەردەمی ویژدان تۆپا

 شۆنەماو تۆفیت پێچەوە،
 من

 ئاوەزم

 .تەژنەو چۆڕێ وەرو ویرین

 ۆرانیێ نیەنێ ئانێ من ماچوو
خەماوازێ ڕۆحێ هیلاکیەنێ سەرڕێژ کەرا قازانچەو 

 زوانیمەرە
 زایەڵەو دڵێ تەنیاینێ

 بیرێ کۆرۆ بیێ دەمی تەژنەیمەرە ورقوڵیا
 .......نا

 من ماچووشا گۆرانیێ نیەنێئانێ 
 بە بەزمو ورپڕایشا مەیاودێنە

 چەمەری خاکێ سۆتەی
 و

 لاشێوە بیماری
 و

 دەروونێ زارینێ
ئااااااااای جە تاڵیی خەماوازەکاو ویری توریا و ڕۆحی 

 .تەرەیم

 ەسارەکێ
 چەنی مانگێچ چی سەردەمە دروینەنە

 .قینیشا جە ڕۆی و جە وەرەتاوینە
 کە ڕۆ مزیۆ

 شەشا مەمەنۆئادێ ور
 کە ڕووجیار کۆت

 ئادێ نەرم نەرمێ مرارە
 کپ
 و
 کز
 و

 .بێدەنگ
 من

 ڕووجیاری
 .ورشەدارو زەمانینا

 یسیان دڵم
 لێوارو چەمام چکەشا و فیسیان دڵم

 ئازیز
لەچکو عەشقیت وردارە سەرش و نمازە چانەی 

 .تەڕتەر بۆ
 هەوریەکێت دە ملشەرە و وشکش کەرۆ

 .لیت نەڕچنۆشبا دڵم سەرداو بێ مەی

 ینیمەنە جە خزیلێ
 دڵم بە وەروەو ئێساڵی وەش نیا، نا

 ئی وەروێ چی ساڵە نەگبەتێنە سەرش وەنە شێویان
 ئانە نیا گیان خزنۆ؟

 ئانە نیا چەرمەیی جارانیش سوورنان؟
 ئانە نیا وناوی چکنۆ؟

 ئانە نیا دڵێ گەرمێ ڕچنۆ؟
 .ئاااای چن سەرش وەنە شێویان وەروەو ئێساڵی

ێساڵ خزیلێ مەدەورە چا وەروە سوورباوە ئ
 .سەرشێتێنە

 ۆرانیواچ
 :بەزمو زەماوندێش گەرما

 بەرەم وە بازاڕ زەڕ فرۆشم کەر"
 ."بدەم وەگوارە گۆشەوگۆشم کەر

 من
 زایەڵەو خەمو هیجرانباریم بەرزا

 و
 زوانی سڕم

 :تەرجومانو کسپەو دڵیم
 کەرەم چیرۆکێ نیمەچڵ
 باسو عەشقی شێتانەیم

 و
 هەوەسبارانەو وێت حەزی

 .باس کەرۆوە
 کەرەم شیعرێ سەروا شێویە

 .مەژنونیەکەیم پەی نالەیلاییت کۆرنۆوە
 کەرەم خامێوە نووک مەڕیا

 چیلاوە تاڵاوەو عەشقی

 و
 چۆلا سۆڵاوەو هەوەسی

 .بنویسۆوە
 ئاااااای نالەیلا
 مەژنون بێنێ

 و
 .ڕات نەدانێ هەوارەکەیت

 بیا شیعرە
 و

 .تۆ هەرگیزت نەوانانێ
 یا ڕازڵێوە ئایرگاو عەشقی شێت و بێ ئەنجامیب

 و
 .هەوەسباریت هەر نیمەنە تەمامنانێ

 بیا قەڵەم
 وەفات پەنە نەنەخشنانێ

 و
 نیمە دێڕو مەشقو عەشقێ فەرهادینە

 ناشیرینیت
 .جەوهەرو دڵیش وشکنانێ

 ەشڵانێ گیان
 .دەمت سەرچەمەو ژیوایا

 ماچو دڕەیێش پەنە کەری
 .بۆ گۆراڵێ

 ە تەوەنە ڕەقێدەم بنیەین
 .بۆ ئاورێشم

 .سەهۆڵبەندانو زمسانی کەری گەرماوەو حەیاتی
 زمهەریری
 .واڕی وەهار

 ماچێ سیاوماری کەری
 .ژارش بۆ هەنگوینو هەزبێ

 دەمت سەرچەمەو ژیوایا وەشڵانێ گیان
 دەم بنیەنە دەمی سەردم

 .با تینەو عاشقانە ژیوایش بزۆناوە

 ەهرزادە
 کۆڵێ هەزارویەک بنەتەرسێش گرتێ
 تا پردەو کۆرەنەوسینە
 .پڕنۆشاوە باخچەو ژیوای

 هەزارویەک شەوێش کۆڵۆ
 .تا خەرمانەڕۆو زیندەگی

 من
 هەزارودووەم کۆڵو حەسرەتەکام

 کۆڵێمۆ قنج  هەڵای هەر
 قورسیش

 .کۆمتەر کەرۆ مازیم
 من

 هەزارویەک ڕۆی تارێم
 هەرکۆڵێوە

 و
 .نووکە نەیاوانا شەوەو یەکەم واقەیم

 ک شەوش کەرد ڕۆئەوە هەزارویە
 و



  قەقنەس

| 50  
 

 من
 هەزارودووەمین ڕۆم

 هەر سەروێرەگای وێرانو
 .شەوستانو ڕۆحێ تەرەین
 ئااااای جە قورسیی کۆڵو

 من
 و

 .شەهرزادێ

 ەمەڕاو کێنی
 کۆ مدیەی؟
 مەولەوی

 سەرقەڵاوە نقمو جەزبەو کەمانی مەڕیاو دەفەکێن
 .دەروێش )کەف(ێش بدۆ وەنە

 سەرقەڵاوە
 ایهەنی تەزبێح ویارو ئەژمار

 .حوسنو شایارو بیارێ کەرۆنە
 سەیدی

 و بیەن مووساو چاخی
 گۆچانە تووڕەکێش وزۆ بەحرو عەشقی

 و
 ژیواری کۆ زرێبارە

 .داخێ سەردی نیشاتڵێنە
 خەریکو یانەکۆڵێوەن بێسارانی

 تا چراوەو شەوبێداریش
 .بلۆ سواڵەو کڵپەو گڕێ

 میرزاو پاوەی

 یسەیچ تەرسەو هەڕەشە دێزەکا تاتەلێ
 سێبەری کورتەباڵاو ڕەزەدێماش گرتەن گیانۆچێر

 و
 .نیش(و قەدەخەی مدۆرە)

 کەس جایش نیەنە لا تۆوە
 کەس مەرحەبا

 و
 .کەس خێرئامایت نمەکەرۆ

 هۆ ڕاویارە وڵاویاکەو
 دەربەنو شیعرەو ئەوینی

 چەمەڕاو کێنی
 .کۆ مدیەی؟

 ەرپۆش مەدەرە نازار
 تەرسو گرد ڕۆجیارپرسەکێ

 لارە مل با
 و

 .سیسی بێ وەری بازارە
 سەرپۆش مەدەرە ئازیزم
 بیناخاترەو ئادیشایچ بۆ

 .با هەر ڕۆ بۆ

 ا هانەتا دیەن ورقوڵیۆ؟
 .چەمەخەمەو دڵو منا

 ئا هەورتا دیەن گرمنۆ؟
 .هاڕەو وڕایرە ڕۆحیما

 ئاسمانتا دی چەنی گرەوۆ؟
 .هەرسی ئاسمانی ساماڵو دیدەیمەنێ

 من
 گەرمەشینوو گرەوەینا

 .ەو قلەی دڵ بێزنو خوەیەنەداخ

 ەنی مانگێ گنمێ قسێ
 مانگەشەوێ بووملێڵەنە
 :نازنۆ کۆرسۆکەو وێشەرە
 من نەبوو ئی شەوەزەنگێ

 .تاسنۆ دەلاقەو ویریتا
 :ماچووشەنە

 وەش گێلەنێ.. وەش وێڵەنی،
 مشتێ

هەر مشتاڵە تیشکێت جە گەوهەرو ڕۆشناییەکا 
 ڕەهنانەرە

 اریۆ؟دیدەی وتەت وەرمەڕۆ وینۆ ڕووجی
 وێت مەگێلنە

 نازارەکێم
 گەر چەم ور بڕنۆ ئاسمانی

 نە تۆ مەنی
 .نە تارەشەوێ سیاپۆشە

 گێتی گردش
 .ڕۆشنایینە درۆشیۆوە

 ەر مەزانی
 گەوهەرو گرد ڕۆشناییەکا

 دیدەی مەسوو
 نازارە تۆریاکێ منا،

 نیم نیگایەش
 نوورش وارنان جەستەو جیهانی تەژنەیرە

 و
 لاوش وستەن

 ودەرەودۆڵ
 .دڵی ئەرامەندەو منرە

 یعرانیمەنە
 مەولانام پیرانی کەرێ

 و
 من گەرمە شیعرانیمەنە

 و )ئەو )نەداخی یاران
 .من جە هاژەو شێتەشەپۆلەو هەناسا

 دەمو شیعرام پڕان ئاوی
 مینا شیلەو دەمو هەنگێوە ئاوارەی

 هەرچون دڵۆپە شەونمو
 .سەرکوڵمو هەراڵەبرەمێوە

 شیعرێم واق واق
 ۆیمدیاوە ی
 ...هەتا

 ها.... کەی
 کەرارە لێزمێوە خوڕو گرەوەخۆڵا

 ها... کەی
 لافاوێ ور بێزنا

 جە شیعراوەو
 حەسرەتە ئەوە پەنگیایەکا

 .گڵوەو ڕۆحیم
 کەلەلانا

 و
 تەنیایی غوربەتیمەنە
 .شیوەنە شیعرانیمەنە

 ی(13)وڵەمانگەو 
 ی(33)سیاوڕۆو 

 هەفتەی بەدتەشکو هەشتی
 قاقڕەساڵەو سفرانی

 ەمرو شەوەزەنگێنیمەع
 سەعات

 ئاخێ  حەڤدە
 و

 حەسرەتێ  یەرێ
 و

 چلویەک
 ژانێ

 بیانێ بابائادەمو نەوسێ تکای
 ماماحەواو شێتەختلا خەڵەتنانێ

 و
 (فردەوسو ڕەحمو )زارێنە

 بەرکریانێ
 .ئەو دۆزەخی ڕەنگینو کۆئاواو ژیوای

 ژەکو تاسێ
 و

 مەمەو خەمی
 و

 .بشت(و حەسرەتیم نریا دەم)
 ێ بێوازێنپەنجاو هەشت وەرز

 نووکە هەر ژەکو تاسێن
 و

 مەمەو خەمی
 و

 بشت(و حەسرەتی دەممەنە)
 و

 .هەر ژاووشۆ
17/3/99 

 ۆ بی

 و
 .تارێ ڕۆحنەواز باوشیتەنە

 من
 و

 .شیعرێ لارەملە دڵمەنە
 وەهارێ ئاور بە کۆرپەو عەشقی

 .هەیات(ێنە حەیات تەر جە زینگانی)
 زەردەوەلێ تەرە کەوتێ

 وەرواوەو سەروەهارینە چیمەنستانو پاڵو خوڕەو
سۆزو جریوەیش تێکەڵو سداو سازی و نرکەو 

 شیعرێ کەرۆ
 و

 ئێتر
 هارمۆنیاو عەشقی

 .هرووژمنۆ دەریاو دڵارە و کویسانو خیاڵارە
 هەنی

 ڕوخسارو سروشتی
 مینا گوڵە ڕەعنا

 هیجرانزەدەی خەزەڵوەری  بەرش زەردێ
 و

 دلێش سوورێ ئەسرینوێنەو دیدەو عەشقی
 یاڵینەووێناو دنیای خە

 من و شیعرێ
 و

 تۆ و تارەکەیت
 .ڕەنگنۆوە
 ئااااای
 :وەهارێ

 من و شیعرێ لارەملە
 تۆ و ناسکەتارێ ڕۆحنەواز،
 .چ وەرمەڕۆیە جوانەمەرگ

 یرت زەماوندگاو عەشقیم
 کەوتێنێ ڕەشبەڵەک  شیعرێم

 واژێوە سەرچۆپیش دەسۆ
 و

 یۆ نرکەش وستەن دهۆڵی
 ویری تاڵت بەڵام

 ئازیز
 پڵێ و ئامان لەرزانەنەک چە

 سۆزی سەردو تەموتەمەلولیش لوول دان
 .سەرانسەرو گوڵزارو خیاڵامەرە
 ئای جە ڕەشبەڵەکی سیاوو
 .تاڵاوەو شیعرە تەژنەکام

 وارو پەڵە ئایرێ بیەنا
 شێتەشەپۆلێ تووڕەنا

 و
 هەوای ناسازو هەناسەو ئەهریمەنو دڵو خواڵەی

 .هار کەردەنا
 هەر تەنیا من

 رەنا پێوەئاوی و ئایێ
 و

 نە ئەوم ئێدی کوشنۆوە
 و

 .نە ئێد ئەویم مارۆوە قۆڵ
 هەم شەپۆلێ تووڕێ و شێتە دلێ کڵپەو ئایێرگێنە

 و
 هەم مەشحاڵێ گڕگڕانی
 دلێ ئاوێ سەردابەردێ،

 من
 .وێمەنا

 :ەی حمەحسێن کێمنەیی

 فەقیانێت
 چەرمەئاڵاو سیاچەمانەینێ

 جەنگو وەشەسیایینە
 کەلارو سەلمالێوە تا قەسرە بێ فەرهادەکێ شیرینێ

 مەڕەکێ حسێن کۆکەنیۆ
 تا میرووتمانو ئاهوورای

 .وەش وەش شنیا
 کینەو هیچ )کەپێ( نەتاواش

 بە تێخو ناپیاوەتی چەرمەییشا واڕۆ ونی
 هەرچند های هوووووووو

 فرە
 .وناڵینێ بیێ

 هەرجار بە مەرهەمو )هەوم(و
 کەڵێ پەی کەڵا(یە دڵتەنگی)
  امەکێت ساڕێژێ کەردێز

 و
 ئوقرەت وستۆ هەواری تەنیاو ناخیشا

 و 

 ئێتر چەوساوەن شنیاوە
 چەرمەچەرمە

 .مینا دڵی چەرمەو خوای
 فەقیانەکات

 پەخشان کەرە
 قۆڵوباڵو گرد هەناسێوە یەزدانیی بەرزەچڕی

 و
 گرد نەرمەچڕێ غەریبیرە

 با گۆشێشاوە
 نەکیسا

 .دەس دارۆرە وەروو شاجۆبارەو عەشقی

 ەدالێ خەمانا
 مەرەجیۆ نەک ساڵێ، گرد وەرزێ خەمێم بیەن
 کۆرپەخەمەکێم هەر قەد کێشا و بەژن بەرزێ

 دایم قلەشا جە بەژنیشا زراڤتەر
 ئاااای جە قلە و قریشکەو کۆرپەخەمەکام.

 تاتەو شادمانینا من
 ئوجاخەم کۆرەنە کۆرە

 ساڵ و سەدە هەر زۆرنام
 و

 بیانێ تاتەلێ شادی
 کوڕلێ ئیفلیج

 نەقووتێ کۆرزەڕ
 و

 شەل
 و

 کەڕ
 و

 لاڵم

 بیەن تووشۆ
 هەر ورقونیۆ

 و
 وێش تلنۆ خمو خەمارە

 نووزەش زۆرش دان زەنگۆڵێ
 و

 هەر گرەوۆ
 ئاااااای جە ئۆجاخێ کۆرەو وێم.



 شیعرێم مدۆ بووەو بەژنیت کویسانو چنوورو 

69 | 
 

 
 نەنا

 و
 تۆزەو خەمێوە سیاوی

 یەلداشەوەو بێ ئوقرەییمەنە
 مینا لێفەکەو مامالێم

 مدەوش ملو جەستەی شەکەتو خیاڵیمەرە
 وولێ هەنسکەکام کەمتەر گەزام.مەش

 وێمەنا
 و

 تەوەنێ زبروسەختە
 پایزەشەوەو کزەو زامەکامەنە

 نەرم سەرەو هەناسەکامش سەر مازوورە
 )مل(و ویرەکام سڕ نەبۆ.

 من وێمەنا و دەیجوورە شەوێ
 درێژتەرە جە عومری کەلەلایم
 جە قاڕنەوەرزو خەزانو دڵیم

 دانەکام.جە هەزارە مانگەو )ڕابڕان(و ویرە سەرگەر

 وربەتیچم چەنە تووریان.
 یەند ناڵانا:

 "غەریب غەریبا غەریب دیارا"
 غوربەتیچ مەژناسۆمەوە.

 ئاندەم واتۆ:
 "دڵەی غەریبان چون پەڕەی گوڵەن"

 غوربەتیچ چێم تەوەلا بی.
 من

 دمایین غەریبو ئی سەردەمە ویژدان تۆپایەنا
 جەزەڵ

 واژەو غوربەتیش
 دەفتەرنامەو ژیوایمەنە

 ی نویستاپە
 تەنیا پەی من.

 ەنیاییم
 هۆشێش ئاستێنێرە

 بێدەنگیم
 چوارشەقوولانێ وەزە کەمکۆڵێش پۆوەنێ

 ماتیم
 دڕەیەقووڵو هاواری خنیکیای پۆژنانەرە.

 تاسیاییم چەنە چکۆرە.
 مەزانوو نا

 من بێدەنگیی دۆنوو
 یا ئەو

 خەریکا من لاونۆ.

 ەوەرگە

 وەروە
 واران
 تەوەنی
 خوڵە
 ونی

 مەرگ
 بوغز
 کینە
 وێرانی

 ساڵگارێوەن وارای وارا
 بەخوڕ
 لێزمە.

 جەستەو دنیای
 کۆیان کفتا

 کفت
 و

 کەنفت و کەلەلان.
 تەژنەو نەرمە نوورێن.. زەمین

 ەر تیرۆژە ناسکۆڵێوە نیگاو خوای
 گەر وارۆ ملشەرە جەستەش سوکنایش مەیۆ

 ئااای دێزە هەورە نەزۆکاو دنیاو دروا
 زدێلادەیدێ کەمێوە با
 هەر تیرۆژێ

 نیگاو خواڵەگیانی وارۆ.
 ئەهریمەن وەس ڕێقنە و ڕەقنە جەسەو دنیای،

 بازە کەمێ خوا وارۆ.

 ای جە دڵڕەقیت..
 من

 نیازما ڕچیایی تاسەمەندیم
 لارەسێبەرێ نەمامە هەنجیرەکەیشەنە تاونوووە

 و
 ئاد

 تەوەنی گێرۆ
 و

 سێخچێ مازۆرە.

 ێزەداڵێ
 تێکە دا هیلیانەو عەشقیش
 هێڵێ پژگیە

 و
 کەوتێ چێرو سیاوقاڵاوێ

 ئیسە وینو
 کاوەترە عاشقەکێ

 تەنیا
 و

 شەلە
 و

 باڵ پڕوزیە
 سەرگەردانەو
 دڕەیستانی

 و
 جووچکێ ئەدا وەنە فاڕیەیچ
 عەشقی بە هەوەسێ مژنئاساو
 کەفو قاڵبە سابوونێوە میاوانە.

 ڵۆپێوەنا
 جە شەهوەتو یەکەم گازێ لاسارانێ

 ساوە سوورێ
 اخە بێ باخەوانەکەو فیردەوسیب

ئاوەخت لچ و لەوسو مامالە نەوسنەکێماوە چکارە 
 خاک.

 قەترێوەنا
جە شیلەی سەرگەردانو یەکەم چرکەو تاشتەی 

 هابیلی
 شەوێ سوورێ بێ پاوەیوەو بەهەشتینە

 وەختێ حەزی شێتانەو بابالە غەریبەکەیما
 خزانە کونجو هەوەسو سەمەرو پەراسووی چەپیش.

 دڵۆپێنا
 تاسەمەندی خواڵەی جە

 وەختێ
 حەزگاو یانەقۆڵەکەردەکەیشۆ

 ئاسمانو عەرشی لێڵیوە
 تکیارە خاک.

 تکێوەنا
 جە ونێ دەڵەمە نەبەسێ سینەو دێوانە هابیلی

 وەختێ قابیلە جنۆکەی
 سەرو هەوەسێ هارو سینەی خڕو واڵە قەسایلینێ

 هەردوی برایا
 متەرە خاک.

 ۆبارێنا
 چێش ئاوی سەرچەما هەنێ

 وزانە ئەو گیانم خوڕە
 و دەنگم نمێ
 کپ کپ

 نیمەگیان ویەروو.
 جۆماڵکەرێ

 وشکەوەرزو تەنیایینە
 و تەوەنەکێشا بەرئاردا

 هاڵیەشا کەرداوە جە وێم
 چەوساوەن دڵتەنگ و غەریب

 دەنگی تەڕم وڵاونانم
 هاژەو دەنگیم گم بیەن

 و
 دەنگو خوڕەیم بینێۆ تاسیان،

 کپ هەر ویەروو
 و

 بێ ڕۆح.

 و ئاویەریوەێرسێبەر
 ژانێ جما

 ویسودوێ دارێ جارێنە
 گنێ گەنمەجاڕوشەسوهەشتی

سەی عەلی ئەسغەر شاباشو نەوبەرو باخو عەشقیش 
 کەرد

 مەیدانو بەخت و ئێقباڵی جەژنەش گرتە
 و

 کێمنۆ
 گردو دوانزەبرایا

 دەسشا وڕبڕنا ئاسمانو
 دۆعاو دەورەی

 تا وەزە مەژگێ وەردەگای
 ڕێخە پێکۆ

 و
 انەش بۆ.وەزەبان هەر جمع

 ەنگت تەڕا نازار،
 واچی پاسارێ هەرسەکات دڵۆپەشاکەردەبۆ؟

 ڵم مەڕیا
 بەرزەقانیەو زوانێ زبری

 دوورۆ شنیا
 و

 داش ئەو شیشێ سافەو دڵیم
 وەرمو کۆ کەردەیۆ وردە شیشەکانە

 پەنجەو هۆشیم وناڵین بی
 لتە شیشێ ناسکە لوا دەسشەرە

 و
 ونیش

 سوور سوور
 مجیانە

 خیاڵی باوشەو
 ئاااای جە کزەو زامو پەنجەو هۆشیم
 ئای جە زامو وردەشیشێ مەڕیە دڵی.

 ەرێ سەوایم هەن چکۆوە
 مەزانوو، نا

 هیزیم
 بەڕەهووتو تەرسێنە وڵاویا

 و
 من هەرچن گێڵانێ هەر سەرابم دی.

 وڵاویا
 و

 چێرو کەندێ لمینە پۆژیارە.
 ئارۆم

 مینا کەڵێ چەرمە
 ەتەرسەو بۆسەو ڕاوچی دڵوەشیین

 وێش قوتار دان.
 کەڵەلانو خیاڵی نەمەن

 کۆگێڵش پەی نەکەروونە
 مەرەجیۆ

 کەوتەبۆنە وەیلو مەڕێ قووڵەو فەریبی.
 سەوایم، بەڵام

 هەورێشڵێوە سرکا

 و
 تاریاو فیشەکو دروان

 و
 منیچ
 مانیا

 تەنیا و کەلەلا و نابەڵەد
 ڕام وەنە هەڵێ کریەنە

 و
 مەزانوو کۆ گێڵوو شۆنیش.

 ئەرێ سەوایم
 چ تیرێ پێکابۆ داخم

 و
 کام دامگانە

 تلیۆ هووناوەو وێشەنە؟

 یعرێم
 نماش بەستێنەرە

 دێرێن قامو قامەتیش دان
 ئی ڕکاتێ چندە دوورودرێژەنە

 چەوساوەن نەیاوا ڕکووع
 قامەتو شیعرێ هەڵای وشک

 تەمەنناخێز مدران پاوە
 تمەز

 یەکەم پێچوو )وەل لەیل(ینە
 قامەتو هۆشیش سڕ بیەن.

 لێ ڕاوە جنۆکەم کەردەی
 فرە لوانێ گژێ شەیتانیرە

 پا چەکیۆ مامالێم دابێ دەسو زوانیم
 )بیسمیللا(.
 حەسرەتا

 دێر یاوانێنە
 چەکەکەو مامالێم سوویان
 فیشەکلۆخەش هاڵییەنە

 و
 هەیهوو

 دێرزەمانێوا
 خەشابەکێش بیێنە هیلیانەو جنۆکا

 لوولەکێش سڕنایەوەنە
 و

 شەیتانەکڵێ دەمناشەنە
 مەرگیلوورەو 

 وە
 ئێگەی جیا بازە

 ئینە یاگێ مووچیاریکەردەی گۆرباچۆفی نیا
 دیوەخانم

 نەوەک کۆمەڵگەی مرۆیی
 هەر هەمان تیمارستانو شێتەکان

 لوە
 چێگە ڕات مەبۆوە

 جیابازە
 و

 )دەوروبەر(ێ دوور دوور بێزۆ
 )مرۆڤ(ش چەنە ساکیۆرە

 مەلای گۆرەیچ
 چێگە مەیاوۆ فریاتۆ

 تۆ،
 من

 مەشی.

 لێ بێ جە واژەیەیکە
 خەرمانێ بێ جە ویری
 لاسێ بێ جە زوانمەندی

 قەڵەمێ بەرز بەرز
 ڕەنگا سەفین و کۆڕەکیچ

 تا قولەپاش نەیاوێبا
 جە قاڵستانو وڵاویای فکرینە
 زانیاریش کەرد کۆڕەو دڵا

 زوانش کەرد درەفشەکێ ئەوساو کاوەی
 ئااااای جە لاری و بێ بنەیی تڕەکەڵەکو سەرو ئاوێ

 و زاناییۆگەرمیی کۆڕە
 وڕناشەرە ئاساوو فرە ڕێسای مەچکۆی

 تا دەسبەتاڵی و کیسە هاڵینە
 تەنافەو تەقەو دۆمینا

 یەواش یەواشێ خنیکنۆش
 ئای ئاو وێچنکەردەی

 شوکر مستەفایەکاما. 

 رەم سەردا
 لەرزو فرە دوای ڕچنانێ

 جاجمێ جە بێدەگیم پۆرە دەیدێ
 تەوەرگەو چەنەبازی کۆنانا

 ێدەنگیم دەیدێ ورقۆڕنووشۆرباوێ جە ب
 ئااااای جە واگژەو چەنەدای

 ئاااای پەی کێڵێ پەڕ جە کڵپەو ئایرو بێدەنگی.

 ەلۆ، ئۆرژانس؟
.. 

 ئامان دکتۆر ئامپڵانسێم پەی کیاندێ
.. 

 ڕۆحم پەکەشەنە پەکە
 پاش، تاریکسانو کۆڵانەو وەشەسیایینە ور کۆتەن

 پیس پیس وردەڵێش شیێنە
.. 

 کێ عەشقیکۆڵانە تەنگەبەرە
 گەڕەکەو دڵسافی

 پلاکو پەنجی، پێسە دڵی
.. 

 حاااای
 چی هەر کۆڵانێ هەڕە بیە

 مەردەیچ مرۆ نمەیدێ دەمشۆ؟!!!

 وارو کۆڵەو خیاڵینا
 ماینێ سرکە

 و
 نەرمەغار، هەر ورم بڕنۆ

 وێم ماڵۆچنوو تاڵێ جە زڵفەکاتەرە
 ئااااای چا مایە هەزاربەهەزارێ

 دەسێم خزا
 و
 نەهەوواریت گنوو وەروەزەندو

 کەلەلا
 گۆشەو جوە بەهەشتیەکێنە کۆتەنا

 و
 بووەو وەنەشەی

 و
 شیلەی هەسو جۆبارەکێت

 مارامۆ هۆش.
 بەخ جە کۆڵکۆڵانەو خیاڵی.

 ەنجیرەکە وەش گێڵنێشۆ:
 چا وەختۆن

 شیرینی ماچەکەشا مجیارە بنەو ڕێخەیم
 من شیلەو وێم تاڵ بی وەنەم.

 ولەکێ وات:
 چەوساوەن

 گۆناش کۆت بەر زڵفێش لا دێ و
 من ڕووەم نیا ئەو سیسی.

 بڵبڵەکە واچێ:
 کە چرپەو هەناسەیشا پژگیا ملو گوڵەکارە

 من دەنگم زێڕەش کەوتەنە.
 هانەکڵەکە سکاڵاش بێ:

 وەختێ سۆزو هەناسەبڕکاشا مجیانە دلێم
 من هاژەم کپ کپ کۆتەرە.

 نازار
 گرد باسو یەکەم ژوانوو منوتۆ بێ

 بیەبێ مەزەو مەزاقیشا.

 ەرسیم
 و ڕوەکا ژیوایمەنێ
 زەنگیانەوار

 گەردەنو تەمەنێمۆ پڕچیا.
 و پڕچیا

 و وڵاویانە وشکەجاڕو حەسرەتو ئەوسای
 ورکەو ئیسەی و وەهمەو سەوای

 ڕوێ نیەنێ،
 مانگ و ساڵ نا،

 ئا زەمەنێ ویارێنێم
 و هەرساوەو حەسرەتامەنێ
 چکارە دەفتەرو عەمریم

 من
 و یتووناوتوونو هەزار تۆو حەسرەتاو هیز

 و ورکەو ئارۆی
 وەهمەو سەواینە
 سەرگەردان.

 ا تۆژاڵە چەرمێ وینیش سەرەمۆ
 نە پیرین و نە سەرچەرمەی،

 خەما خەم.
 کۆنەئاساوو عەمرینە نەگێڵاناوە نا

 پەنجەو ڕۆحیم
 دڕەیەمارانێ دروا ڕنیەن

 مەژگو هۆشیم
 مەسخانەو بەدوازێنە
 سەراسێش گرتێنە

 دڵم
 خەما پەشتی ماڕان

 ش ڕەشتەن سەرەمۆ.چەرمەیی

 رەم کۆشا
 ئاوەکێ وشکە کەروووە

 بەسەزوانێ
 کۆتێبێ چێرو لێزمەو هەڕاوەو دروا

 و
 تەڕوتڵیسە

 گردگیانش لەرزێ
 ئااااااای

 ئاوە ئەرامەندەکێ
 هەڕاوەو دروا فیسنەبێ.

 ا
 سەردش بێ

 سرک سرکێ ڕەمێ دەسمۆ
 و

 نازێ مەوجە دەسڕێسەکێ مامالێش بدەو ملەرە
 ابێتەرس
 و

 وەرو وەیشوومەو ناپاکی
 ڕەمێ.

 راوێم دەسۆ
 شەوەزەنگەو ئارۆینە شۆنەو وێمەرە گێڵوو

 هەیهوووووووو
 چا شەوێوە ڕووجیار جە ڕۆی تووریا 

 و 
 پەناش بەردە کۆگەئاواو هەسارێوە هەورپۆژنای

 چا ڕوۆ مانگە ملەوانەکێ وەرەتاویش دزیە
 و

 وێش دا سێبەرەو ڕووجیاری
 من

 وڵاویانا
 من

 شەبەقدەمنو کینەینە
 وێرەگاوەختەو وەشەسیایینە

 تەرە کۆتا
 و

 ڕام هەڵێ کەردە دڕەیجاڕو مەینەتیەنە

 اوەختۆن
 ڕووجیار قینی

 و
 بوغز، مانگە
 و

 هەسارەکێ هەورپۆشێنێ
 و

 منیچ
 چراوێم دەسۆ

 شۆنەو وێمەرە خولیەوە
 چراوێ

 چیلا، کینە وەنەش دەمنۆ
 چۆلا دروێ فووش کەرۆنە

 و
 ۆ ئاوات وازاگرد کوشنایش

 شۆڵەی بێسۆش کەوتەن لەرە
 و

 هەر پیلاوپۆلارە گنۆ

 وێمم پەی مەئێزیۆوە. من
 
 

 اڵە ناسکەکێ تەمەنێم
 بە چەنەو نامیهرەبانیت تاڵچنێ با

 )تان(ەشا خاویش دانەرە
 و

 کرژی ئەوساینیش کز بیەن
 ویرم پووەش کەوتێنۆ بەر

 ژیوایم
 ئاورێشمینە فەرشو دەسچنو ناسکەپەنجۆڵا،

 پۆش پوویان و ئێترتانو
 دیوەخانو عەشقیتەنە مەوزیۆرە

 تەمەنە نا
 تانووپۆی پوویاو عەشقین

 و
 یاوان وەزەندەو پڕچیای.

ئای جە دەنگو پڕچن پڕچن بیەی تاڵە خاوۆ بیەکاو 
 تەمەنێ.

 یعرێ
 دووگیانە بە گرەوای

 هەناسێوە
 بیەن گاواسنو خەمی

 و
 تەوەنجاڕو مەینەتیەنە

 حەسرەت کاڵۆ
 سینە

 رەو ئاخانەکیا
 و

 زرکەتاڵێ دڵمەڕیایی
 بنجەشا پێکێنە چەنەش

 جەسەو منا
 لاشەی بێ ئەروا کەوتەو من.

 اهۆ
 چپناش گۆشو کۆساڵانی:

 دووکەڵێ تاڵ
 نیشتەن بینەو شانشینی،
 سەرچەفێ کێشە وێتەرە
 ڕێسیاو بەنوو ونەوارانی.

 کۆساڵان نرکەش وەستەنە:
 الە زاگرۆسێئااااای شاهۆڵە خاڵخاڵەکەو باوشەو ئەد

 دووکەڵ نا
 تاڵە ژاراوەو قەیپەرۆشەو دێوەدێزین
 هەناسەو تەخت و داڵانیش تاسنێنمێ

 دووکەڵ نا
 قەیپەرۆشاوەو زێڵی شێویاو شەیتانەکڵەو )گامارانین(

 سینەو ئاتەشگایش سیخنێنمێ
وەرهەموو کینە وشترلێ ئەهریمەنو سەردەمی ویژدان 

 تۆپایا

 و
 هەرسات هەناسێوەم تاسنۆ

 ەر لوورە وەرگانێشچەنی ه
 جەرگو ئەدالە زاگرۆسەو ئێمە سۆچنۆ

 دووکەڵ نا
 ئایرو هەناسەی سێخنو

 مارا شانەو ئەژیدەهاکو سەردەمین
 )گاماران(ۆ گنۆ لووشکە

 و
 چێگۆ

 جەستەو ئەهوورەزاداو ئاهوورامانی پڕووزنۆ.

 دەمەو مەغریبی مشوو
 ئاسۆم سوورێ وناڵینا

 و
 تەمێ تاڵەش ئامێتێنە

 یەیهەرلا مد
 خەمێ مجیۆرە پەنجەرەو هەروی چەمات.

 دەمەو مەغریب
 کانگاو خەمی

 و
 حەسرەتو کوڵە دیداران
 کە دڵ تاسێشا پەی چنێ

 و
 دیدە خەماوەو بێبەشی

 مجێراوە.
 من و دەمەومەغریب یۆنمێ

 مەزانو نا،
 ئەو جە منا

 یا من جە ئادی مشوونە.

 ەورەگرمە نامەو منت پەی مارۆ
 یستێمئا نامێ هەر نو

 و
 هەر نەیاوێ.

 ەرێ شادی بە چ پیتێ منویسیۆ
 چەنی ونیۆوە
 مەزانو نا

 ئەی قرخەو پیرەگڵوەو خەمی
 چەنی خڵتە فڕە مدۆ؟

 مەزانی نا
 ئەی دەنگو زایەڵەو زامی
 بە چ گۆشێوە مژنەویۆ؟

 مەزانی نا
 نە من جە سەرمەسیی وەش ویارای یاوونە

 نە تۆ
 جە هاوارو حەسرەتی حاڵی.

 ئێمە
 ەما گۆش کەردێنمێ جیاوازێ:دوێ م

 یۆ خەماوەو مەینەتی چکنۆ
 ئەو قیژەو بەدمەسی مجۆرە

 مەینەتو ڕووتەڵەیی هامنۆعەکا
 بەدمەسی سوار بیەی کۆڵێشا جە نەزانیشانە.

 ینیشانە زەردەوەلێ
 وەختێ سینەش

 شێڵ شێڵ وزۆ سارا
 پەی تاسێ چەما خمەڕەژەی.

 قینیشانە جەباخی
 وەختێ شنۆو عەشقو پایزی

 جلەکاش دڕۆ
 و

 ڕووتشۆ کەرۆ.
 قینیشانە جە وەنداری

 وەختێ چەمێش
 بەڕەنگەو حەزو ئاسمانی ڕەژۆ.

 قینیشانە جە شیعرێ
 وەختێ گۆرانیێ پەی عەشقی چڕۆ.

 قینیشانە جە گۆرانیێ
 وەختێ ملوانێ جە واژا

 کەرۆنە گەردەنو عەشقی.

 قینیشانە چا ژەرەژێ
 خاڵومێڵ بەکڵەو عەشقی ڕەژۆ

 ێ لاڵی.پەی عاشقنای بەق
 قینیشانە چا شیلەیە

 هەنگو تاسێم
 ئاوارەش مارۆ لچاتۆ.
 قینیشانە مێوەدەیما

 وەختێ نیشانە باوشەو سوەیلی
 و

 ڕەنگامەو عەشقیشا ڕەژۆ
 قینیشا دەنگو خوەی مێ
 وەختێ وەشیێنە قلیۆوە

 قینیشا مێ
 گجی سووری

 و
 ڕەنگێ ئاڵێ

 وەختێ شۆڕەکناچێ دەگێ
 کەرۆشەنە

 زەماوندەو ژیوایەنە.
 نەم واچدێپە

 قینیشا جە چێشی نمێ
 بووەو شادی

 و
 ڕەنگەو شادی

 و
 دەنگو شادیش پۆ دیار بۆ؟.

 ئا قاڵاوێ
 پاسەوانێ سیاوییەنێ
 ئا کەکڵەوانە کۆریلێ

 هەر عاشقێ وێرانییەنێ.

 املەزەرد
 ویرتا گوارێوە ناسکە بێنی

 و
 بە ئارەق و تینەو جەستەیم

 لینیە بیەی؟
 دەننووکت دەممەنە ویرتا

 کولەی سرکو واژێ عەشقی بڕفانۆرە؟ گێڵێ
 ویرتا

 جریوەت کەرێنێ هارمۆنیاو بەرزەچڕی
 و

 ئامێتەو خیاڵینەهەوارو کویسانو عەشقیش کەرێنێ؟
 و چ زوو باڵەفڕە بیەی

 گردت ویر شیە لاملەزەرد.
 چ زوو پڕای و هیلیانێ گەرمەو سینەیت جیا ئاستا.

 بیەی کەشێ سەخت و سەرکەش
 زیۆهیچ بەرزەڵنگێش چەنە نە
 بیەی کۆسارێ تاشەسار

 هیچ ژەرەژڵێ ئیلیانیش چەنە نەبەسۆ.

 ەزانانت
 تا دما پەڵەو پایزو وەفێچ
 چنوورو کویسانو بەژنیت

 هەڵای بووەو شیعرێم مدۆ.

 ەولەویم دی
 زراڤ زراڤ

 ستیغو سەرقەڵاو سوزیۆ
 چەمش بڕیەن گردی سەیوانی ڕووتەڵەی

 هەناسەش بروسکێوەن و
 ینی وشکی شۆرۆوە.خاکوخوڵو زەم

 دیم
 زەردەخوێ مەکین و تەوسێ تاڵۆ:

 "ساهەر دوعا کەرد تا چەرخ چەپگەرد
 تا تاقەتش هەن هەر بشانۆ نەرد"

 نەعلیەئەفەندیم وینا
 ورد ورد

 وردیکڵەتەر جەدەروازەی بەسیاو هەستییش
 بۆڵەش خاکوخوڵ پژگنێ
 بە بوغز و کینێوە سیاوۆ:

 "شکاری وەحشیان بەس دەستەمۆ کەن
 ەک دەرچێ شکاری خانەزاتان"نەو

 ئەو باڵابەرز

 ەوەلودێ دووبارە وێنا کەرێ
 ئێد یەند حەقیر

 وەرمەڕۆیە هەرزەکارانە وڕاونێ
 چنارو خات مەستوورەیرە.
 مەزنی و وردیکڵەیی تێکەڵ،

 وستاش ویرو شێخ ڕەزای وەشکەلامیشا:
 "مێروولە نەچێ چاکە بەقەد قولەیی قافا"

 گومانی دەڵنۆۆزێ عەشقیت 
 شەبەقدەمنو سۆزو هەناسەو تاسێوە

 شکەو هەوەسێ دێزەڕێخەی
 کونجێ دڵیتۆ دیار بێ
 ڕاس واتەنشا ژیرەکاما:

 "گۆزێ هەرچییەش چەنە بۆ، ئانەی دەڵنۆ"

 اسێ بەرزەچڕێوەما
 دەمی تەژنەو مامۆ حەکیمیۆ وارۆرە

 و
 سیاوەتی مایکڵ جاکسنا دەهرودەورانی شۆرۆرە.

 رچۆپیەعەزرەتمەندو سە
 هەرچی )بالە(ن گردی بووسنۆ.

 حەسرەتزەدەو )لوولێ(وەنا
 دەروێش عۆڵڵا پێقنۆشەنە

 و
 سەمفۆنیەکا بتهۆڤنی گرد

 وزۆ جەزبە.
 ئاااای چن وڵاویانا جە وێم.

